
Stågå gielajn
Lávlo lávlojt, rijbmi ja stågå lávvlomståhkåmijt. 
Ane giehtatjuvdijt ja juällgetjuvdijt, bitjo ja 
ruovga ja suahttasav ane! Duv bibliotiehkan 
gävdnuji girje, lávlo ja musijjka mav máhtá 
häjbmaj lådnot.

Ságas-lågå tjåhken
Gu mánná máhttá tjuovvot duv tjilmijt ja mav 
dån vuoseda tjuvdijn dä tjuvvdegirrje suohtas 
sjaddá. Vuosede tjuvdijn ja giehto gåvåj birra. 
Giehtja mav mánná lágeda. Lágedibme lä ånegatj 
álgon, män máná máhttelisvuohta fokuserit 
lassána ájge mehti.

Ságaste ietjat äddnegielav
Ságaste, lávlo ja lågå ietjat äddnegielan. Ienamus 
máná vieráldin vessu måddegielak biraskijn, ja lä 
bär buorak biele bajás sjaddat ienap än gu akkta 
gielajn.

Åtså ienabuv
• Lågå ienabuv Bokstarta birra dánne: 

www.bokstart.se
• Jus dån lä åvros ietjat máná 

giellaåvvdånime birra, válde akktavuodav 
mánnásujjtoguovdátjijn (BVC). Dån áj 
máhtá ságastit ietjat máná giellaåvvdånime 
birra åvvdåskåvlå barrgajij.

Pitesam
iska

Máná 
giella 6 
mánost

Binná duv máná giela birra 6 mánost
• Duv mánná adná iednagav ájjtsat vieráldin! 

Giehtja mav mánná vuajdná ja bieja bágojt 
dasa. Ájtsa gájk suahttasijt, unnijt ja stuorrásijt, 
tjåhken!

• Duv mánná ságasta juo dál dujna muodojn, 
jienaj ja gu svahtjá. Ruvva mánná állgá jienajt 
dahkat ma gulluji da-da ja ta-ta.

• Duv mánná állgá ájge mehti skenit mållánagajt 
ja bágojt gukkte giehtja, ij ja ájjá.

• Duv mánná ähttsá dujna ságastit, tittut ståhkåt 
ja álkes svahtjamståhkåmijt tjuovvot gukkte 
Imse vimse spindel ja Baka baka liten kaka.

Ságaste gájka birra
Ságaste ietjat mánájn gájka birra mij sjaddá ja 
mij giessá ietjat mánáv. Ságaste biebmo ja gárvoj 
birra, mav dåj vuäjdnebähtten ja mav mánná 
dahká. Gulldale buoragit mánnáj, vaj mánná sihtá 
jåttket ságastit. Vadde nuoges ájgev!

Varieri ja hålå mubbádist
Härride máná jienav, muona mij lä ja bieja bágov 
dasa. Vuorde dasa gu mánná svärruja jienajn jala 
svahtjá åvvdål gu jåtká. Mánná lierrá juo dál 
vuorrolågoj ságastit ja skenit gukkte báhko ja 
åbme lä ikktij tjanaduvvum.

Kulturrárre adná rärridusa dahkamusav åvdedit låhkåmav ja alodit 
smávva mánáj giellaåvvdånimev. Bokstart lä rijkalatj dahkamus 
iejgádijda ja ållåsjaddam almatjijda mánáj lahka.



Smuŋŋi ja giehto
Giehto mav máná bärdna dahká jala gusa bussa 
mij lä ullgon vuojjá. Ságaste gåvåj birra fulkijn 
ja rádnajgum. Mánná dárbaha gullat årrå bágojt 
mådde bále, umas akktavuodajn.

Lågå álkes gåvvågirjijt
Dál máhttebähtten gåvvågirjijt adnet. Álgon 
gähttjabähtten gåvåjda ja vuosedähppen tjuvdij 
tjåhken. Vuostak lä álkep jus ietj giehto, män 
mánná máhttá maŋŋelin gulldalit tiekstav girjen. 
Duv bibliotiehkan gävdnuji girje häjbmaj lådnot.

Ságaste ietjat äddnegielav
Ságaste, lávlo ja lågå ietjat äddnegielan. Ienamus 
máná vieráldin vessu måddegielak akktavuodajn, 
ja lä bär buorak biele bajás sjaddat ienap än gu 
akkta gielajn.

Åtså ienabuv
• Lågå ienabuv Bokstarta birra dánne: 

www.bokstart.se
• Jus dån lä åvros ietjat máná 

giellaåvvdånime birra, válde akktavuodav 
mánnásujjtoguovdátjijn (BVC). Dån áj 
máhtá ságastit ietjat máná giellaåvvdånime 
birra åvvdåskåvlå barrgajij.

Máná 
giella 1 
jábest

Binná duv máná giela birra 1 jábest
• Mánná svahtjá ja dahká jienajt jus sihtá gähttot 

náganav dunji.
• Vuostas bágo lä dánne ja dál, gukkte bållå, 

bärdna ja giehtja.
• Duv mánná skenija ienap bágojt än gu máhttá 

ietj hållåt män dárbaha duv viehkev dullkut ja 
hållåt.

Tjuovo mav mánná vuajdná
Dån máhtá adnet gájk mav vuäjdnebähtten ja 
dahkabähtten árrgabiejven gu åvdeda máná 
gielav. Bieja bágov masa mánná vuajdná jura dál. 
Gu mánná hållá dä, ja vuoseda tjuvdijn gähttuj 
dä máhtá svärrut: Nå, dat lä gáhtto. Tuhttji dån 
gáhtov? Mujte vuärrdet dasa gu mánná svärruja.

Giehtja ja gulldale 
Gu vaddá mánnáj ålles ietjat lágedimev ja gulldala 
urdnigit dä mánná dåbbdá dån tuhttji lä ájnas 
mav sån hållá, vajku mánná tjuvdijn vuoseda 
jala ietjáláhkáj vuoseda. Mánná lierrá duvste ahte 
gallgá vuorrolågoj ságastit.

Stågå gielajn
Lávlo lávlojt, rijbmi ja stågå lávvlomståhkåmijt. 
Ane giehtatjuvdijt ja juällgetjuvdijt, bitjo ja ruovga 
ja suahttasav ane!

Pitesam
iska

Kulturrárre adná rärridusa dahkamusav åvdedit låhkåmav ja alodit 
smávva mánáj giellaåvvdånimev. Bokstart lä rijkalatj dahkamus 
iejgádijda ja ållåsjaddam almatjijda mánáj lahka.



Ságas-lågå tjåhken
Mánnáj lä buorak adnet mådde umas girjijt man 
birra máhttebähtten ságastit tjåhken. Bieja rabas 
gatjalvasajt dan birra mij sjaddá girjijn ja vuosede 
máná åtsådallamijda: Mav dån jáhká…? Mujtá…?

Ságaste ietjat äddnegielav
Ságaste, lávlo ja lågå ietjat äddnegielan. Ienamus 
máná vieráldin vessu måddegielak akktavuodajn, 
ja lä bär buorak biele bajás sjaddat ienap än gu 
akkta gielajn.

Åtså ienabuv
• Lågå ienabuv Bokstarta birra dánne: 

www.bokstart.se
• Jus dån lä åvros ietjat máná 

giellaåvvdånime birra, válde akktavuodav 
mánnásujjtoguovdátjijn (BVC). Dån áj 
máhtá ságastit ietjat máná giellaåvvdånime 
birra åvvdåskåvlå barrgajij.

Máná 
giella 18 
mánost

Binná duv máná giela birra 18 mánost
• Iedna máná dán álldarin skeniji 200 bájken 

árrgabiejvebágojt.
• Mánná adná ietj muhtem bágojt, män bágo 

mähtti merrkit umassev umas akktavuodajn.
• Muhtem máná ällgi biejjat bágojt tjåhkkáj, 

åvvdåmärrkan äddne bijjla jala biena danne.

Ságaste iednagav mubbe mubbijn
Ságaste mav dahkabähtten umas akktavuodajn. 
Giehto mánnáj mij sjaddá ja bieja bágojt dasa 
mav dahkabähtten. Gulldale urdnigit mav mánná 
tuhttjija ja usjuda. Vadde mánnáj nuoges ájgev.

Tjårgåde ja åvdede mav mánná hållá
Gu dån hålå máná ietjas bágojt ja laseda årrå 
bágojt, dä viehkeda mánáv ietjas gielav åvdedit. 
Jus mánná hållá namnam, dä máhtá hållåt: Nå, 
dä lä bäbbmo ja dál gallgap bårråt. Ij lä unogis jus 
duv mánná hållá dáhtto gu mejdnija gáhtto dán 
álldarin. Iele mánáv riektode, ájnát hålå bágov 
gáhtto vaj mánná gullá gukkte gallgá gullut.

Vuosede máná ietjas vieráldij
Lä álkep årråsijt lierrat jus dån vuoseda náganij 
mav mánná juo diehtá. Jus vuäjdnebähtten gåvåv 
båksåjst, dä máhtá máná ietjas båksåjda tjuvdijn 
vuosedit ja hållåt: Dån áj aná båksåjt, jura gukkte 
mánná girjen.

Pitesam

Kulturrárre adná rärridusa dahkamusav åvdedit låhkåmav ja alodit 
smávva mánáj giellaåvvdånimev. Bokstart lä rijkalatj dahkamus 
iejgádijda ja ållåsjaddam almatjijda mánáj lahka.



Lågå tjåhken
Lågå båddåtjav mánájn fiert biejven vaj mánná 
vänijda. Iedna máná idni girjev mav ienamusat 
tuhttjiji ja mav sihti låhkåt vistik ja vistik. 
Gåvvågirjijn mähtti dál gävdnut vil svåråp giehto 
män jåtke ságas-låhkåt. 

Bivvdi mánáv ságastallamij dan birra mij girjen 
sjaddá ja alode mánáv gatjadit dan gaskan. Gu 
mánná gatjada, ginuge, gulldale ja usjude tjåhken.

Mujte, ståhkåm lä máná vuohke lierrat. Stågå, 
lågå, lávlo ja giehto tjåhken. Rijma ja lávlo lä ájn 
suahttasa. Buoremus vuohke lä låhkåt girjijt jus 
gallgá årrå bágojt lierrat!

Ságaste ietjat äddnegielav
Ságaste, lávlo ja lågå ietjat äddnegielan. Ienamus 
máná vieráldin vessu måddegielak akktavuodajn, 
ja lä bär buorak biele bajás sjaddat ienap än gu 
akkta gielajn.

Åtså ienabuv
• Lågå ienabuv Bokstarta birra dánne: 

www.bokstart.se
• Jus dån lä åvros ietjat máná 

giellaåvvdånime birra, válde akktavuodav 
mánnásujjtoguovdátjijn (BVC). Dån áj 
máhtá ságastit ietjat máná giellaåvvdånime 
birra åvvdåskåvlå barrgajij.

Máná 
giella 3 
jábest

Binná duv máná giela birra 3 jábest
• Mådde máná skeniji dál mådde tjuode bágojt. 

Da bejji bágojt tjåhkkáj mållánagajda ja ällgi 
ånegadtjat ságastit.

• Mánná gatjada iednagav ja állgá skenit gukkte 
bágojt adná ja máhttá bágojgum ståhkåt.

• Duv mánná állgá gähttot daggárijt mav lä 
dahkam ja tuhttjija gulldalit gu dån giehto.

Ájtsa bokstávajt ja bágojt
Iedna máná åvvdåskåvvlåálldarin lágedi bokstávajt 
ja bágojt. Lågå ja vuosede tjuvdijn sjiltajda ja 
pakiehtajda gu duv mánná vuoseda lágedimev. 
Giehtja áj tjåhken mierkajt biraskin ja ságaste 
mav da merrkiji.

Tjellgi årrå bágojt
Ane årrå bágojt masa sjaddá ja mav vuäjdnebähtten 
árrgabiejven. Tjellgi bágojt mav mánná ij skeni: 
sievva lä gu jávvre, män åbå stuoráp. Jala: gu 
vádtsep gáddáj, dä vuojjap sievan.

Ságastala
Ságaste mav lä biejven sjaddam. Alode mánáv 
ienabuv gähttot jus dån lä gullam jala vuajdnám 
mav mánná lä dahkam åvvdåskåvlån.

Ienamus gålmåjagaga ie hålå gájk bágojt gukkte 
mija ållåsjaddam almatja. Gu gula bágov mij 
gulluja ietjáláhkáj dä máhtá bágov riektodit. 
Dä mánná állgá hållåt räkkta maŋŋelin.

Pitesam
iska

Kulturrárre adná rärridusa dahkamusav åvdedit låhkåmav ja alodit 
smávva mánáj giellaåvvdånimev. Bokstart lä rijkalatj dahkamus 
iejgádijda ja ållåsjaddam almatjijda mánáj lahka.


